
TEACHING OF FINE ARTS 

Xülasə. Orta məktəblərdə müasir təhsilin əsas məqsədlərindən biri öyrədici mühitin 

qurulmasıdır. Təsviri sənət fənninin tədrisində şagirdi mütləq yaradıcı öyrədici mühit 

əhatələməlidir. Tədris və yaradıcı proses qarşılıqlı təşkil olunmalıdır ki, şagird üçün öyrədici 

mühit maraqlı olsun. Öyrədici mühitdə əşyavi, informasiya və sosial-psixoloji kimi xassələr 

təsviri sənət fənninin tədrisində istifadə edilir. Öyrədici mühitin mərkəzində şagird dayanır. 

Öyrədici mühitdə təsviri incəsənət müəllimi muzeylərdən geniş istifadə etməlidir. Şagirdlər 

muzeylərdə incəsənət nümunələrini canlı görərək, öyrəndiklərini bir daha möhkəmlədirlər. 

Öyrədici mühitdə şagirdlərə rəsm əsərlərinin düzgün  işlənilməsi və təhlili öyrədilməlidir. Bu 

məqalədə təsviri sənət fənninin tədrisində öyrədici mühitin qurulması təhlil edilmişdir. 

Açar sözlər: Təsviri sənət, öyrədici mühit, şagird, orta məktəb, təhsil. 

Abstract. One of the main goals of modern education in secondary schools is the establishment 

of a learning environment. In the teaching of fine arts, the student must necessarily be 

surrounded by a creative learning environment. The teaching and creative process must be 

mutually organized so that the learning environment is interesting for the student. In the 

learning environment, such properties as material, informational and socio-psychological are 

used in the teaching of fine arts. The student is at the center of the learning environment. In the 

learning environment, the fine arts teacher should make extensive use of museums. Students 

see examples of art in museums live and once again reinforce what they have learned. In the 

learning environment, students should be taught the correct processing and analysis of works 

of art. This article analyzes the establishment of a learning environment in the teaching of fine 

arts. 

Keywords: Fine arts, learning environment, student, secondary school, education. 

 

Müasir təhsilin uğurlu strategiyalarından biri öyrədici mühitin düzgün qurulmasıdır. Yaradıcı 

fənn olan təsviri incəsənətin tədrisi metodikasında öyrədici mühit şagirdlərin inkişafında 

mühüm rol oynayır, çünki onların fərdi qabiliyyətinin formalaşması öyrədici mühitdən asılıdır. 

Bir sözlə yaradıcı düşüncə və öyrədici mühit qarşılıqlı təşkil olunmalıdır. 

Öyrədici mühit aşağıdakı xassələri özündə əks etdirir: 

1.Təsviri sənət fənninin tədrisi metodikasında əşyavi mühit maddi-texniki təminat kompleksini 

özündə cəmləşdirir. Məktəb maddi mühitini təsviri incəsənət fənnindən dərsliklər, boyalar, 

ləvazimatlar təşkil edir. Təbii mühit dedikdə isə canlı təbiət önündə şagirdlər rəsmlər işləyərək, 

həm də öyrənirlər. Yaşayış şəraiti isə muzeylərin və digər mədəniyyət müəssisələrinin 

şagirdlərin yaşadığı ünvanlara yaxın olması onların öyrədici qabiliyyətlərini inkişaf etdirir.  

Şagirdləri mütləq muzeylərə apararaq, canlı olaraq incəsənət əsərlərini görmək şansı 

yaradılmalıdır. Hətta təsviri incəsənət müəllimi mövularını muzeydə canlı olaraq keçə bilər. 

Şagirdlər muzeydə olarkən müxtəlif sənət əsərləri üzərində fərli fikirlər irəli sürürlər, bu da 

əlbəttə öyrədici mühiti inkişaf etdirir. 

              

İLL 1. Öyrədici mühitin muzeydə qurulması 

2.Təsviri incəsənət fənninin tədrisi metodikasında informasiya mühiti əsasən təlim və qavrama 

prosesini yaradıcı mühitlə birləşdirərək, həm də daha çox tədrisdən kənar mənbələr kompleksi 

kimi təhlil edilir. İnformasiya mühiti zamanı təsviri incəsənət müəllimi tanınmış Azərbaycan 

rəssamlarının emalatxanalarına şagirdləri apararaq, orada canlı yaradıcı düşüncələrini inkişaf 

etdirə bilərlər. Sərgi və muzeylərdə təqdim edilən hər bir əsər şagirdlərə canlı informasiya 

təqdim edir.  

3.Təsviri incəsənət fənninin tədrisi metodikasında sosial-psixoloji mühit əsasən şagirdin digər 

insanlarla ünsiyyəti və digər tərəfdən isə öz daxili aləminin formalaşmasında yaradıcı 

qabiliyyətinin inkişafıdır. Müasir təhsilimizə diqqət yetirsək, şagirdlər daha çox dizayner 

olmaq istəyirlər, çünki moda, dəb, dekorativ bəzəklər onların diqqətini çəkir. Təsviri incəsənət 

müəllimi formalaşmaqda olan şagirdin yaradıcı qabiliyyətini inkişaf etdirməklə onun müstəqil 

obrazını formalaşdırmalıdır.  

4.Təsviri incəsənət fənninin tədrisi metodikasında öyrədici mühitin təşkili zamanı müəllim 

aktiv axtarış, kəşfetmə bacarıqlarını şagirdlərdə formalaşdırmalıdır. Sinif divarlarında 

şagirdlərin müəllifi olduğu esse layihələri və rəsm tapşırıqları yerləşdirilməlidir, çünki hər bir 

şagird asanlıqla öyrənə biləcəyi məlumatları hər gün oxuyub izləyə bilər. Təsviri incəsənət 

müllimi şkaflarda material və ləvazimatlar, rəssamlıqla bağlı kitabları oraya yerləşdirməlidir.  

Təsviri incəsənət fənninin tədrisi metodikasında öyrədici mühiti quran müəllim şagirdlərdə 

yaradıcı qabiliyyəti və intelektual düşüncəni inkişaf etdirir. 

 

ƏDƏBİYYAT SİYAHISI: 

1.Ümumtəhsil müəssisələri üçün təsvir incəsənət dərslikləri. Bakı 2020. 

2.Veysova Z. “Fəal/interaktiv təlim:müəllimlər üçün vəsait”. S 24-30. 

 

213


